
በአካባቢ፣ ስቴት ና ብሔራዊ አካላት በሚሰጡ መመሪያዎች መካካል ልዩነት ልታዩ ትችላላችሁ። ኪንግ ካዉንቲ በአሁኑ ሰዓት 

በግዛቱና አገሪቱ ካሉት ብዙ ሌሎች ክልሎች የበለጠ በ COVID-19 የተጎዳ ነዉ። የሲያትልና ኪንግ ካዉንቲ—ህብረተሰብ ጤና 

መመሪያ ከራሳችን የተለየ የአካባቢ ሁኔታ  አንጻር የነዋሪዎቻችንን ጤናና ደህንነት ለመጠበቅ ያለንን ቁርጠኝነት የምያንጸባርቅ 

ነዉ።   

 ለህጻናት መንከባከቢያ አስተዳዳሪዎች መመሪያ:  

በማዕከሎ ዉስጥ የCOVID-19 በሽታ ያለበት ሲገኝ ማድረግ ያለቦት 
መጋቢት 20, 2020, ከሰዓት በኋላ 5:00 ሰዓት 

የህጻናት እንክብካቤ አቅራቢዎች: ሥራቸዉ ቀላል ሆኖ አያዉቅም፤ በዚህ ሰዓት ግን በተለይ ከባድ ነዉ። የሥራዎ ቦታ በመገኘትዎ፤ የድንገተኛ ክፍሎች ሥራን፣ 
አምቡላሶች መንዳትንና ልጆቻችንን ምናልባትም በዚህ በህይወታቸዉ በጣም አስፈሪ ወቅት ደህንነታቸዉን እየጠበቁ ነዉ። ለማህበረሰባችን በጣም ጠቃሚ ኖት፤ 
እናም ከልባችን እናመሰግኖታለን። 

የCOVID-19 ወረርሽኝ ሲስፋፋ፣ በኪንግ ካዉንቲ የተጠቂዉ ቁጥር መጨመሩን ቀጥሏል። የህብረተሰብ ጤና የህጻናት እንክብካቤ አስተዳዳሪዎችን 
በማዕከላችሁ የCOVID-19 ተጠቂ መኖሩን ለማሳወቅ ከንግድህ አቅም ስለማይኖረዉ ይጸጽተናል፤ በተጨማሪም ከተጠቁ ግለሰብ(ቦች) ጋር የተነካኩ ሰዎችን 

መለየትና ማናገር አንችልም።  በማዕከሎ በ COVID-19 የተየዘ ህጻን፣ ሠራተኛ ወይንም በጎ ፈቃደኛ ካወቁ፣ እባክዎን የሚከተለዉን መመሪያ ይመልከቱ። በዚህ 

ፈታኝ ወቅት ለCOVID-19  ምላሽ የርስዎ ሽርክና (ትብብር)ና ብዙ አስተዋጽዎች ከፍ ያለ ዋጋ አላቸዉ። 

በህጻናት እንክብካቤ ማህበረሰባችን የCOVID-19 ተጠቂ አለ። ምን ማድረግ አለብን? 
ይህ ከሆነ ለመዝጋት ያስቡ: 

 በ COVID-19 የተያዘ ሰዉ ታሞ እያለ የህጻናት መንከባከቢያ ቦታ ላይ ከቆየና ከሌሎች ጋር በቅርበት ከተገናኘ። በቅርብ መገናኘት የሚጨምረዉ

ከተረጋገጠ ተጠቂ ጋ ወደ 10 ደቂቃ አካባቢ በ6 ጨማ ርቀት ዉስጥ መሆን፣ ወይንም COVID-19 ያለበት ሰዉ ከሳለብዎት፣ ከሳመዎት፣ የመመገቢያ
ዕቃዎችን ከተጋራ፣ ወይንም ከሰዉነታቸዉ ከሚወጡ ፈሳሾች ጋር ከተነካካችሁ።

 የብዙ ሠራተኛ/ልጆች መቅረት ጥራት ያለዉ እንክብካቤን ለመስጠት ከባድ ያስቸግራል።

የተጋለጡና የታመሙ ተማሪዎችና ሠራተኞች ቤት መቅረታቸዉን ያረጋግጡ: 

 የ COVID-19 ምልክቶች ያለባቸዉ ተማሪዎችና ሠራተኞች (ለምሳሌ ትኩሳት፣ ሳል፣ ትንፋሽ ማጠር) መገለል አለባቸዉ። የታመሙ ሰዎች ቤት

መቅረትና ከሌሎች መራቅ ያለባቸዉ:

o ከተሻላቸዉ በኋላ ቢያንስ ለ3 ቀናት (72 ሰዓታት)። መሻል ማለት የትኩሳት ማስታገሻ መድኃኒቶችን ሳይጠቀሙ ከትኩሳት ነጻ መሆንና
የአተነፋፈስ ምልክቶች ላይ መሻሻል ማየት ማለት ነው።
እና

o ለመጀመሪያ ግዜ ምልክቶቹ ከታዩ ቢያንስ 7 ቀናት።

 መያዙ ከተረጋገጠ ሰዉ ጋር በቅርበት የተነካኩ ግን ምልክቶቹ የሌላቸዉ ሰዎች ቢያንስ ለ14 ቀናት ቤት መቀመጥ አለባቸዉ፣ ምልክቶቹን ማየት፣ እና
ምልክቶቹ ከታዩ ለሐኪም መንገር አለባቸዉ።

 ያልተጋለጡ ተማሪዎችና ሠራተኞችም (ያም ማለት፤ ከተያዘ ሰዉ ጋር በቅርበት ያልተነካኩ) ምልክቶቹ እንዳሉ ማየት አለባቸዉ።

በማዕከላቸን ስለተከሰቱ COVID-19 ለህብረተሰብ ጤና ማሳወቅ አለብን? 
 አንድ መጠነኛ ጉዳይ ካለዎት ለህብረተሰብ ጤና ማሳወቅ አያስፈልጎትም።

 ይህ ከሆነ እባክዎን ለህብረተሰብ ጤና ያሳዉቁ፡

o በህጻናት ማዕከሎ ዉስጥ በCOVID-19 የተያዙ የልጆች ወይንም ሠራተኞች ቡድን (ያም ማለት ስብስብ) ካዩ ወይንም

o ሠራተኞች፣ ልጆች፣ ወይንም በጎ ፈቃደኞች በጣም ከታመሙ (ሆስፒታል መግባት የሚያስፈልግ ወይንም ሞት ካስከተለ)።

ለህብረተሰብ ጤና ለማሳወቅ, የኪንግ ካዉንቲ ኖቬል ኮሮናቫይረስ ጥሪ ማዕከል ይደዉሉ፡ 206-477-3977. አስተርጓሚዎች አሉ።

የህጻናት መንከባከቢያ ማዕከላችን ለመዝጋት ከወሰነ፣ ምን ያህል ዝግ ሆነን መቆየት አለብን? 



   
 

በአካባቢ፣ ስቴት ና ብሔራዊ አካላት በሚሰጡ መመሪያዎች መካካል ልዩነት ልታዩ ትችላላችሁ። ኪንግ ካዉንቲ በአሁኑ ሰዓት 

በግዛቱና አገሪቱ ካሉት ብዙ ሌሎች ክልሎች የበለጠ በ COVID-19 የተጎዳ ነዉ። የሲያትልና ኪንግ ካዉንቲ—ህብረተሰብ ጤና 

መመሪያ ከራሳችን የተለየ የአካባቢ ሁኔታ  አንጻር የነዋሪዎቻችንን ጤናና ደህንነት ለመጠበቅ ያለንን ቁርጠኝነት የምያንጸባርቅ 

ነዉ።     

 
 

 
በዝግ ግዜ ምን ዓይነት እርምጃዎችን ነዉ መዉሰድ ያለብን?  
 በህጻናት መንከባከቢያ ዉስጥ ያሉ በበሽታዉ ተይዞ ታሞ እያለ በቅርበት የተነካኩ ሰዎችን ያሳዉቁ።  

o በቅርብ የተነካኩና ምልክቶች ያለባቸዉ ሰዎችን ቤት እንድቀመጡና ከሌሎች እንድርቁ ና ለሐኪማቸዉ እንድነግሩ ይምከሩ (ገጽ 1 ይመልከቱ)።   

 

 ስብሰባዎችን አለማበረታታት። 
o ከሥራ ዉጪ የቡድን እንቅስቃሴዎችንና ትልልቅ ኩነቶችን ይሰርዙ።  

o ከቤተሰቦች ጋር ያጋሩ: ትምህርት ቤቶች ተዘግቶ እያለ የልጆችና ወጣቶች ስብስባ መመሪያ ። 

 ማጽዳትና ጀርም ማስወገድ.  

 ከሠራተኞች፣ ወላጆች እና ተማሪዎች ይነጋገሩ።  

o የህጻናት መንከባከቢያዉ ስከፈት የታመሙ ሰዎች እስኪሻላቸዉ ቤት መቅረት እንዳላባቸዉ ሠራተኞች ና ቤተሰቦች መረዳታቸዉን ያረጋግጡ (ገጽ 

1 ይመልከቱ)።    

o ሊደርሱ ለሚችሉት ማሸማቀቅ ና መድሎዎች መልስ የሚሰጥ መልዕክቶችን ይጨምሩ።  

https://www.kingcounty.gov/depts/health/communicable-diseases/disease-control/novel-coronavirus/schools/closures.aspx
https://www.kingcounty.gov/depts/health/communicable-diseases/disease-control/novel-coronavirus/schools/closures.aspx
https://www.cdc.gov/coronavirus/2019-ncov/community/organizations/cleaning-disinfection.html
https://www.cdc.gov/coronavirus/2019-ncov/community/organizations/cleaning-disinfection.html
https://kingcounty.gov/depts/health/communicable-diseases/disease-control/novel-coronavirus/anti-stigma.aspx

ነዉ።     

 
 

o የአሜሪካዉያን አካል ጉዳተኞች ህግ (ADA)ና የቤተሰብ ትምህርት መብቶችና ግል ምስጥር ህግ (FERPA) እንደምጠይቀዉ የተማሪዎችና 
ሠራተኞችን መረጃ ምስጢሮችን ይጠብቁ።  

 የምግብ ፕሮግራሞች ማቅረብን ይቀጥሉ፣ ስቻል።  
o ለተማሪዎች ምግብ የምታሰራጩበትን መንገዶች ፈልጉ። 

o ሰዎች በቡድን ወይን በዝቶ የምሰባሰቡበት ቦታ ምግቦችን እንዳታሰራጩ። “ተይዞ የሚሄዱ” በዕቃ ዉስጥ የተቀመጡ ምሳዎችና ምግብ የማድረስ 
አማራጮችን ያስቡ። 

 
 አስፈላጊ የህክምናና ማህበራዊ አገልግሎቶችን ለተማሪዎች ለማቅረብ አማራጮችን ያስቡ። 

 

በምንዘጋበት ጊዜ ምን የጽዳት ምክረ ሃሳቦችን ነዉ መከተል ያለብን？ 

የተጠረጠረ/የተረጋጋጠ ኮሮናቫይረስ በሽታ 2019 ላላቸዉ የዩኤስ ማህበረሰብ ተቋማት የሲዲሲን አካባቢያዊ ጽዳትና ጀርም ማስወገጃ ምክረ ሃሳቦችን 
ይመልከቱ።  

  

ተቋማችንን ለልጆች እንደገና ስንከፍት ምን እርምጃዎችን መዉሰድ አለብን?  
 ያለማቋረጥ መነጋገር። ሁሉንም ወላጆች፣ ልጆች፣ ሠራተኞች እና በጎ ፈቃደኞችን ራሳቸዉን ለመከላከልና ተጨማሪ ስርጭትን ለማስቀረት እያንዳንዱ 

መዉሰድ ስላለበት እምጃዎች መምከር፤ ይህም የሚጨምረዉ፡ ከታመሙ ቤት መቀመጥና ከተቋሙ መራቅ፣ ማህበረሰብ ዉስጥ አለስፈላጊ ተግበራትን 

መቀነስ፣ ለ20 ሰኮንዶች ቶሎቶሎ እጅ መታጠብ እና ከታመሙ ሰዎች መራቅ።  

 ለተማሪና ሠራተኞች ጤና ትኩረት መስጠትና የ COVID-19 ምልክቶች እንዳሉ ማየት። 
o የCOVID-19  ወይንም የአተነፋፈስ በሽታ ምልክት ለሚታይባቸዉ ተማሪዎች ትኩራት መስጠት። እንደ ትኩሳት፣ ሳል፣ ትንፋሽ ማጠር ላሉ 

ምልክቶችን ማየት። COVID-19 ያላቸዉ ልጆች እንደ ጉንፋን የሚመስል፤ ንፍጥ ያለዉ/የታፈና አፍንጫ ወይንም የጉሮሮ ህመም የሚጨምር 

መካከለኛ ምልክቶች አላቸዉ። የህጻናት መንከባከቢያ ዉስጥ ላለ የጤና ባለሙያ (ካለ) ያሳዉቁ።  
o የታመሙ ልጆችና ሠራተኞችን ከሌሎች ይለዩ። የታመሙ ሰዎችን መዲያዉ ወደ ቤት ይላኩ እና ሐኪማቸው ጋ እንዲደዉሉ ይምከሯቸዉ።  

o የህጻናት እንክብካቤ ፕሮግራም ዉስጥ ለሚገቡ ግለሰቦች ሁሉ ከመዉጣታቸዉ በፊት ሙቀታቸዉን እንዲለኩ ይዘዙ። ሙቀቱ 100.4oF ወይንም 
ከዚያ በላይ ከሆነ ወይንም ግለሰቡ ሳል ካለዉ፤ ቤት መቀመጥ፣ ከሌሎች መራቅና ሐኪማቸውን ማሳወቅ አለባቸዉ።  

o የህጻናት መንከባከቢያ ሠራተኞች ልጆች ስደርሱ፣ ምልክት ካሳዩና ቀኑን ሙሉ ሙቀታቸዉን መለካት አለባቸዉ። 

 ለሚቀሩት ትኩረት ይስጡ። ስለቀሩት መረጃ ይሰብስቡ፤ በ WAC 110-300-0465 መሠረት ስለታመሙት በህመም መመዝገቢያ ላይ መሰነድ።  

 በየግዜዉ አካባቢያዊ ጽዳት ይፈጽሙ። ሁሌ የሚነኩ ገጾችን (ለምሳሌ የበር እጀታ፣ መብረት ማብሪያ/ማጥፊያ፣ ባንኮንዎች እና አሻንጉልቶች) ቶሎ ቶሎ 

ያጽዱ፣ ይጠቡ፣ ጀርም ያስወግዱ።  3-ደረጃ ዘዴ ይጠቀሙ። 

 የድንገተኛ ዕቅዶን ይከልሱ እና ያሻሽሉ።  
 

የCOVID-19 ሁኔታ በፍጥነት እየተስፋፋ ነዉ እና ወደ ማህበረሰቡ እንዲሠራጭ እንጠብቃለን። አስተዳዳሪዎች የህጻናት መንከባከቢያዉ እንደገና ሲከፈት 
ሊከሰቱ ለሚችሉ ተጨማሪ ክስተቶች መዘጋጀት አለባቸዉ። 

 

እነዚህ ምክረ ሃሳቦች ወረርሽኙ በተስፋፋ ቁጥር ሊሻሻል ይችላል። የህብረተሰብ ጤና COVID-19 ለሚያመጣዉ የየዕለት ተግዳሮቶች ምላሽ ስንሰጥ ትግስቶንና 

ትብብሮን ያደንቃል።  ለዚህ አዲስ ሁኔታ የየግዜዉ መሻሻሎች www.kingcounty.gov/covid ይጎብኙ: እና  the Public Health Insider የተሰኘዉን 
ብሎጋችንን ሰብስክራይብ ያርጉ።  

https://www.cdc.gov/coronavirus/2019-ncov/community/organizations/cleaning-disinfection.html
https://www.kingcounty.gov/depts/health/child-teen-health/child-care-health/~/media/depts/health/child-teen-health/child-care-health/documents/illness-log.ashx
https://www.kingcounty.gov/depts/health/child-teen-health/child-care-health/bleach.aspx

